
 
 
 

 

 

 

 

 

Hierdie week leer ons oor ‘n baie groot woord “Gehoorsaamheid” deur die bekende Bybel 

storie, Noag se ark!! 

 

 

Kom ons lees Genesis 6 vers 13 tot 22 saam. 

 

Belangrike punte waarna ons moet oplet: 

 

• God neem sonde baie ernstig op 

• Dit is belangrik om God te gehoorsaam 

 

Die is een van die stories wat bekend is vir ons almal. Sonde het die wêreld binne gekom toe 

Adam en Eva die verbode vrug geëet het.  

 

• Noem ‘n paar sondige dinge wat mense doen? 

 

Mense se sondes maak vir God hartseer. Noag het God liefgehad en anders geleef as al die 

ander mense. Hy het na God geluister!! 

 

• Dink aan ‘n paar maniere waarop Christene geroep is om anders te wees? 

 

God het vir Noag geroep om ‘n ark te bou. Noag het God gehoorsaam (vir Hom geluister), 

selfs al het hy nog nooit eers reën gesien nie, en al was die bou van die ark baie harde werk.  

 

• Deel ‘n tyd toe God jou gevra het om iets te doen en hoe jy Hom gehoorsaam het. Dit 

kan iets wees wat jy weggegee het, of iemand vergewe het wat jou seergemaak het.  

 

Ons gaan nou ‘n reën meter bou.  Julle moet die aanwysings mooi volg. So het God vir Noag 

ook duidelike instruksies gegee oor hoe om die ark te bou. God gee vir ons ook duidelike 

aanwysings in die Bybel oor hoe ons moet lewe. 

 

Noag het mense van die vloed vertel, selfs toe hulle Hom nie geglo het of hom selfs gespot 

het nie. Soms, wanneer ons die Bybel met ander deel, sal hulle ons ook nie glo nie. Maar ons 

moet nooit opgee om die Bybel se Woord te deel nie. 

 

 



 
 
 

 

 

 

 

 

 

 

 

 

 

 

 

 

 

 

 

 

 

 

 

  

 

 

 

 

 

 

 

 

 

 



 
 
 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 



 
 
 

 


